
				এই পাতাটির মুদ্রণ সংশোধন করা প্রয়োজন। 
>(hb" শঙ্ক বাচার্ম ।

আমায় মস্তক প্রদান ক’রে জগতে দধীচির ন্যায় যশস্বী হউন । শঙ্কর। উত্তম। আমি এ তদুর দেহ তোমার কাৰ্য্যে প্রদান করবে। যথার্থ বলেছ—পরকার্য্যে দেহ-অর্পণ মানবের উচ্চ কৰ্ত্তব্য । কিন্তু
নির্জন কোন স্থান ব্যতীত আমার শিষ্যের তোমার কার্য্যে ব্যাঘাত উৎপাদন করবে। -
উগ্র । আসুন—আসুন প্রভু, এখন আপনার শিষ্যেরা উপস্থিত নাই,—
আমার আশ্রমে আসুন—সে অতি নির্জন ।
[ উভয়ের প্রস্থান ।
( গণপতির প্রবেশ ) গণ। কি করবো, কোথায় যাবো! পথ চিনতে পাচ্চি না, কেন এ দুরন্ত কাপালিকের কাছে এসেছিলুম ! আমায় নরবলি দেয় তো নিস্তার পাই। হায় হায়—ইচ্ছা ক'রে আপনার সর্বনাশ করেছি !
( সনন্দন, মগুনমিশ্র, অগনন্দগিরি, চিৎসুখ , হস্তীমলক, শাস্তিরাম
প্রভৃতি শিষ্যগণের প্রবেশ )
সনন্দন। কই—গুরুদেব কোথায় গেলেন ?
গণ। পদ্মপাদ-পদ্মপাদ,—রক্ষা করে !
সনন্দন । কি গণপতি,—কি হ’য়েছে ?
গণ। উগ্ৰভৈরব নামে এক ঘোর কাপালিকের হাতে প'ড়ে আমার
প্রাণান্ত পরিচ্ছেদ !
সনন্দন । কেন—কি হ’য়েছে ?
গণ। দেখ—শত শত কুৎসিত কৰ্ম্ম আমায় ক’রতে হয়,—সতীকে ভুলিয়ে আনতে হয়, কোথায় কোন চণ্ডাল আছে, অনুসন্ধান ক’রে তাকে ভুলিয়ে আনতে হয়। যদি না করি-মারে, খেতে দেয় না।

